Gomendaturiko bisitak:

Chillida Leku Museoa: XVI. mendeko Zabalaga baserriak eta horren
inguruko belardi berdeak osatzen duten Chillida-Leku Museoa. Toki
magikoa da, eta badirudi bertan arnasa hartzen dutela Eduardo
Chillida eskultore donostiarraren lanek.

Zientziaren Kutxagunea: Objektuak ukitzea eta esperimentuak
egitea da, toki guztiz berezi honetan, zientziaren mundu harrigarrira
hurbiltzeko formula nagusia. Planetarioaren “super goi-definizioa”
sistemak espazioan zehar hiru dimentsiotan bidaiak egiteko aukera
eskaintzen du.

Aquarium: Ezin zaio muzin egin eskaintzen duen ezusteko piloari:
balea baten eskeletoa, milaka arrain dituen ozeanarioa, akuario
ukigarria, espezie tropikalak 18 metro luze den mangladian, etab.

La Perla Talaso Sport: Sasoian jartzeko Talaso Zirkuitua aukera
paregabea da erlaxatzeko gogoa duten pertsonentzat, edo giharren
ondoeza arintzeko edo fisikoki zaintzeko erabakia hartu duten
guztientzat.

La Perla

CEWNTRO TALASO -SFORT

Pintxos Sanse: Donostia Turismoak miniaturazko sukaldaritzako
artearen mundu zoragarrira gerturatu nahi zaitu. Egun batez bihur
zaitez chef, eta ikasi pintxoak egiten eta Donostiako janari onaz
gozatzen.




